
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫|_(১) এই ধারার বিধানসমূহ এবং যেরূপ বিহিত হইতে পরে সেরূপ শর্ত ও বাধানিষেধ সাপেক্ষে, বিহিত প্রাধিকারী, এতৎপক্ষে কৃত আবেদনের উপর, এরূপ যেকোন ব্যক্তিকে ভারতের একজন নাগরিক রূপে রেজিস্ট্রিভুক্ত করিতে পারেন যিনি সংবিধানবলে বা এই আইনের অন্য কোন বিধানবলে ইতোমধ্যেই ঐরূপ একজন নাগরিক হইয়া যান নাই এবং যিনি নিম্নলিখিত প্রবর্গসমূহের যেকোনটির অন্তভুক্ত:(ক) ভারতে উদ্ভূত সেই ব্যক্তিগণ যাহারা সাধারণতঃ ভারতে বসবাসকারী এবং রেজিস্ট্রিকরণের জন্য আবেদন করিবার অব্যবহিত পূর্বে পাঁচ বৎসর ব্যাপিয়া বসবাসকারী রূপে রহিয়াছেন;

(খ) ভারতে উদ্ভুত সেই ব্যক্তিগণ যাহারা অবিভক্ত ভারতের বাহিরে কোনও দেশে বা স্থানে সাধারণত বসবাসকারী;

(গ) সেই ব্যক্তিগণ যাহারা ভারতের নাগরিকগণের সহিত বিবাহিত হন বা বিবাহিত হইয়াছেন এবং সাধারণতঃ ভারতে বসবাসকারী ও রেজিস্ট্রিকরণের জন্য আবেদন করিবার অব্যবহিত পূর্বে পাঁচ বৎসর। ব্যাপিয়া ঐরূপ বসবাসকারী রূপে রহিয়াছেন;

(ঘ) যে ব্যক্তিগণ ভারতের নাগরিক তাহাদের নাবালক সন্তানগণ; এবং

(ঙ) পূর্ণবয়স্ক ও পূর্ণসামর্থযুক্ত সেই ব্যক্তিগণ যাহারা প্রথম তফসিলে বিনির্দিষ্ট কোন দেশের নাগরিক।

তবে, যে শর্ত ও বাধানিষেধ সাপেক্ষে, ঐরূপ কোনও দেশের ব্যক্তিগণকে এই প্রকরণ অনুযায়ী ভারতের নাগরিকরূপে রেজিস্ট্রিভুক্ত করা যাইতে পারে, সেই শত ও বাধানিষেধ বিহিত করিতে, কেন্দ্রীয় সরকার, যে শর্তসমূহ সাপেক্ষে ভারতের নাগরিকগণ ঐ দেশের বিধি বা আচার অনুসারে রেজিস্ট্রিকরণসূত্রে ঐ দেশের নাগরিক হইতে পারেন, সেই শতসমূহের প্রতি যথাযথ দৃষ্টি রাখিবেন।

ব্যাখ্যা।—এই উপধারার প্রয়োজনার্থে, কোন ব্যক্তি ভারতে উদ্ভূত বলিয়া গণ্য হইবেন, যদি তিনি অথবা তাহার পিতা মাতার মধ্যে কেহ অবিভক্ত ভারতে জন্মগ্রহণ করিয়া থাকেন।

(২) কোনও পূর্ণবয়স্ক ব্যক্তিকে (১) উপধারা অনুযায়ী ভারতের একজন নাগরিকরূপে রেজিষ্ট্রিভুক্ত করা যাইবে না যে

		 এই পাতা শেষ সম্পাদিত হয়েছে ১৯:২৭টার সময়, ১৫ নভেম্বর ২০২০ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

